
 پرونۍ او نننۍ مېلمستیاوې 
  
 

زه چې وړكى وم، له خپلوانو او دوستانو سره مو راشه درشه زیاته وه. یا به مې ترور یا ماما یا ان د مور د اكا او د 
څلورو پینځو شپو په مخه زموږ كره راتلل. یوه ترور مې زموږ ډېره خوښېدله.  تریندو لوڼې له خپلو كورنیو سره د  

هغې د ماشومانو د شورماشور حوصله نه لرله. زموږ كور د بګرام هوایي ډګر په بلاكونو كې و، انګړ مو نه و. مور  
هره   ،رور به مې چې راغلهبه مې اكثر وختونه په كور كې ساتلو، بیدیا ته د تلو اجازه یې ډېره نه راكوله؛ خو دغه ت

ورځ به یې د باندې شړلو. د هغې راتګ راته اختر غوندې و. زموږ كورنۍ به هم د ښوونځیو په رخصتیو كې كابل  
    ته راتله او د هرې ترور كره به مو درې څلور شپې وكړې.

په كې خوړلې. ځینې شیان   موږ ماشومان به مېلمستیاو ته به په دې هم خوشالېدو، چې غوړه ډوډۍ او هوسانې به مو
لكه پنیر او رواش به په بګرام كې نه پیدا كېدل، د كابل په مېلمستیاو كې به مو داسې شیان هم خوړل. ښځو به خپلو 
كې سره د نورو غیبتونه روان كړي وو، هلكانو به له نورو سره د خپلو جنګونو كیسې كولې چې طبعاً لاپې به یې 

  جونو به د څه شي كیسې یې سره كولې.هم ویشتلې. نه پوهېږم چې ن
اوس د هر چا خپلوان دومره ډېر شوي دي، چې كه هر یو په وار سره یوه یوه شپه هم وكړي، نو میاشتې به ونیسي.  
زما د مور د ترونو او تریندو لوڼې زامن د لمسیو او كړوسیو څښتنان دي. هره ترور او هر ماما مې اوه اته اولادونه 

   هر یو د لمسیو شمېر تر پینځوسو شپېتو اوړي. لرل، اوس یې د 
اوس اكثر خلك د پخوا په څېر په اوږدو مېلمستیاوو نه ځي، بلكې د یوې شپې یا یوې غرمې په مېلمستیا خوشاله وي. 
ځینې خو د خپلوانو پوښتنې ته د یو دوه ساعتونو په مخه كوي. د دې كار لاملونه به ډېر وي. د خپلوانو او دوستانو 

یاتېدل، به یې یو لامل وي. بل دلیل به یې دا وي، چې اوس خلك ډېر په خپلو كارونو بوخت دي، كه په مېلمستیاو  ز
  ولاړ شي، نو له كار و باره به پاتې شي.

د  د خپلو اولادونو  ته تر پخوا زیاته توجه كوي. پخوا به ځینې كورنۍ  تعلیم  د خپلو اولادونو  پلرونه  اوس میندې 
روا هم نه كوله، د ښوونځیو رخصتیو ته به یې هم صبر نه كاوه. اوس خلك ان د ښوونځیو په رخصتیو  غیرحاضرېدو پ

   كې هم چېرې نه ځي، ځكه چې اولادونه یې كورسونو ته ځي.
مېلمستیاوو ته د دې لپاره هم تلل، چې خپل پام غلط كړي. اوس ټلویزیونونه   پخوا به د تفریح وسایل كم وو، خلكو به

شت ساعته خپرونې لري، راډیو ګانې ډېرې دي، د تفریح تنده په دغو شیانو ماتېږي. اوس اكثرې كورنۍ د  څلوروی
دې پر ځاى چې د كوم دوست د كور د دېوالونو مېلمنې شي، دا غوره ګڼي چې په باغونو او ازاده فضا كې وګرځي  

   او مېلې وكړي.
مېلمه پاله وي؛ خو بیا هم سړى لكه څنګه چې په خپل كور    د بل په كور كې سړى هوسا نه وي، كه كوربه هر څومره

كې ځان ازاد او هوسا محسوسوي، د بل په كور كې به دغه احساس ورسره نه وي. اوس اكثر خلك ځان ته یو پلان 
لري، چې نن به دغه كارونه كوي، مطالعه به كوي، د كور كارونه به كوي، صفایي به كوي، له اولادونو سره به په 

ونو كې مرسته كوي او داسې نور واړه خو مهم كارونه. كه سړى په مېلمستیا ورشي، نو له دغو چارو پاتې  درس
كېږي. كوربه به هم خامخا له ځان سره یو فكر لري، چې په دې ورځ به ځینې چارې په مخه كوي؛ خو د مېلمه په 

   ورتګ به هر څه ځنې پاتې وي.
اوو شوقیان دي. دوى دعوا كوي چې اوس د خلكو په منځ كې پخوانۍ مینه نه اوس هم ځینې زاړه پال خلك د مېلمستی

  ده پاتې، هر څوك د ځان غمه كوي؛ خو ګومان كوم چې دا نوې خبره نه ده، انسانان تل د ځان په فكر كې وي.

ملګرى مې دى چې  ځینې نارینه بیا د بنډار شوقیان دي، دوى له انډیوالانو سره اكثراً د شپې مېلمستیاوو ته ځي. یو  
په اوونۍ كه به ایله یوه یا دوې شپې په كور كې تېروي. چا سره د مكتب د دورې انډیوالي لري، چا سره د پوهنتون. 
څوك یې د كار و بار اشنایان دي، څوك یې د خپلوۍ او خېښۍ په حساب یاران دي. ځینې چې ورسره هېڅ مشترك  

اطر ورباندې ګران دي. دى په دې فخر كوي، چې له ریسانو، وزیرانو  اړخ نه لري، بیا د خپل مقام او وظیفې په خ
یا قومندانانو سره انډیوالي ولري. د هغه كورنۍ له دې وضعې ناراضه ده. مېرمن یې شكایت كوي، چې دى خپلو 

ق كې  اولادونو ته پوره پام نه كوي. موږ یوازې په خپله د خپل ژوند حقدار نه یو، نور كسان هم شته چې په دې ح
راسره شریك دي. اكثر خلك خپلې مېرمنې ته د ژوند شریك یا د ژوند ملګرې وایي. اولاد رانه یوازې نفقه نه غواړي،  

  .نور حقونه یې هم راباندې دي. كه د ملګرو په خاطر د خپلې كورنۍ حق ضایع كوو، مناسب كار به مو نه وي كړى

